
Hozirda ta’lim jarayonidagi amalga oshirilayotgan o’zgarishlar, jumladan 

raqamli ta’lim texnologiyalarning olib kirilishi ta’limni tizimli amalga oshirishga 

yangicha nuqtai nazardan yondoshishni  talab  qiladi.  Bugungi  kunda  raqamli 

axborot  vositalaridan  barcha  sohalarda  keng qo‘llanilayotgan  bir  vaqtda,  

fanlarni  kompyuter  dasturlari  orqali  fizik  hodisalarni,  tajribalarni namoyish 

qilish va kuzatishda, fizika kursida turli fizik jarayonlarni o‘rganishda pedagogik 

dasturiy vositalardan keng foydalanish mumkin [1].  

Pedagogik dasturiy vositalar  –  kompyuter texnologiyalari  yordamida  o’quv  

jarayonini  qisman  yoki  to’liq  avtomatlashtirish  uchun mo’ljallangan  didaktik  

vosita  bo’lib,  ular  ta’lim  jarayonini  samaradorligini  oshirishning istiqbolli 

shakllaridan biri hisoblanib, zamonaviy raqamli texnologiyalarning o’qitish vositasi 

sifatida ishlatiladi [2]. 

Elektron testlar - saqlangan, ishlov berilgan va baholash uchun komp’yuter 

yoki raqamli telekommunikatsion  texnikasi  yordamida  taqdim  etiladigan  

testlardir.  Testlar  berilishi o’rganilgan  matnni  o’quvchining  qanchalik  darajada  

o’zlashtirganligi  o’z-o’zini baholash imkonini beradi [3].  

Hozirda shunday zamonaviy o’quv dasturiy vositalar ishlab chiqilganki,  ular  

yordamida  turli  qiyinlik  darajadagi  testlarni  yaratish  va  o’tkazish  imkoni 

mavjud  bo’lib,  bularga  oxirgi  vaqtda  keng  tarqalgan,  ta’lim  jarayonida,  

jumladan  fizika o’qitishda qo’llaniladigan dasturiy vositalar -  EasyQuizzy testlar 

konstruktori majmuasini misol qilib keltirish mumkin.  Biz  quyida  easyQuizzy 

testlar konstruktori  asosida  qanday  qilib  zamonaviy  testlarni  yaratish  va 

o’tkazish  mumkinligini  ko’rib  chiqamiz.  

Ishga  tushirishdan oldin dastur xotirasida saqlanib qolishi uchun 

o’quvchining FISH yoziladi va "Testni boshlash" tugmasi bosiladi. O’quvchi 

savollarni oldinga va orqaga o’tkazish va tahrirlash imkoniyatiga ega, lekin 

o’quvchi testni echish paytida konstruktor tomonidan vaqtni hisoblab turganligini 

esda tutishi lozim, testni echib bo’lganda "Yakunlash" tugmasi bosiladi. 

 
Testlar  yordamida foydalanuvchilar mavzuni qanchalik yaxshi 

o’zlashtirganliklarini tekshirishi mumkin. Har bir savolga bir nechta variant 

javoblari beriladi va to’g’risi ko’rsatiladi. Sozlashlarda urinib ko’rishlar soni, to’g’ri  

javoblar  uchun  ballar,  umumiy  o’tish  bali,  vaqtni  cheklash, bosmaga chiqarish, 

saqlash  va  boshqa  optsiyalarni ko’rsatish mumkin. 

 Xulosa qilib aytganda, ushbu konstruktor yordamida test tuzish, 

o’quvchilarni baholash har tamonlama qulay va oson, shuningdek ushbu 

konstruktorni dars jarayonida qo’llash dars vaqtini tejaydi, o’quvchilarni shaffof 

baholash imkoniyatini yaratadi, fizika o’qituvchilarining va o’quvchilarning 

raqamli savodxonligini oshiradi.  

